
Haydar  Aliyev  nomidagi
Ozarbayjon Madaniyat markazi
direktori  Akif  Marifli
tashrif buyurdi
O‘zbekiston  davlat  san’at  va  madaniyat  institutiga
O‘zbekistondagi Haydar Aliyev nomidagi Ozarbayjon Madaniyat
markazi direktori Akif Marifli tashrif buyurdi hamda institut
rektori, professor Nodirbek Sayfullayev bilan uchrashdi.

✅Uchrashuvda Nodirbek Sayfullayev mehmonni ko’rib turganidan
va bo’lajak hamkorlikdan juda ham mamnunligini bildirar ekan,
Ozarbayjon xalqi va madaniyatiga hurmati cheksiz ekanligini,
va bu hamkorlik ming yillardan buyon davom etib kelayotgan
ikki xalqning madaniy aloqalarini yanada mustahkamlanishiga
xizmat qilishini ta’kidladi.

Shu bilan bilan birga, mehmonni institut tarixi, ilmiy va
ijodiy salohiyati, bugungi kunda amalga oshirilayotgan o‘quv-
ijodiy jarayonlar, ilmiy yo’nalishda bo‘layotgan o’zgarishlar,
umuman, institut hayoti bilan batafsil tanishtirib o’tdi.

✅O’z navbatida, Akif Marifli Ozarbayjonda o’zbek san’ati va
madaniyatiga qiziqish yuksak ekanligini, Ozarbayjon Madaniyat
markazining olib borayotgan bugungi faoliyati ikki xalqning
madaniy  hamkorligini  yanada  mustahkamlash  va  birgalikda
ko’plab madaniy loyihalarni amalga oshirishga qaratilganini,
bu  borada  institut  bilan  hamkorlikdan  yuksak  natijalar
kutayotganini aytib o’tdi.

Uchrashuvda so‘nggi yillarda ikki davlat rahbarlarining sa’y-
harakatlari natijasida Ozarbayjon va O’zbekistonning barcha
jabhalardagi  hamkorligi  yuksak  darajada  davom  etayotgani
alohida  ta’kidlanib,  madaniy  hamkorlik  ham  ming  yillik
an’analar asosida yangi darajaga chiqib borayotgani va bu soha

xodimlari  uchun  yangi  imkoniyatlar  yaratayotgani  e’tirof
etildi.

Kelgusida  birgalikda  amalga  oshiriladigan  loyihalar  ham
muhokama qilindi. Jumladan, hamkorlikda uchrashuvlar, davra
suhbatlari,  konsert  dasturlari  tashkil  etish,  tashkil
etiladigan tadbirlarda o’zaro xodimlar ishtirokini ta’minlash,
zamonaviy  Ozarbayjon  dramaturgiyasi  namunalarini  institut
talabalari  tomonidan  sahnalashtirish  va  boshqa  masalalar
borasida kelishib olindi.

Shuningdek, mehmon institutda tashkil etildan Kara Karayev
nomidagi  Ozarbayjon  Madaniyat  va  san’at  markazi  faoliayti
bilan  tanishdi.  O‘quv  teatrida  bo‘lib,  bu  yerda  amalga
oshirilayotgan ijodiy jarayonlar, xususan, kelgusi konsertga
tayyorgarlik jarayonini kuzatib bordi.

“Ijodkor yoshlar ” mavzusida
adabiy-badiiy  kecha  tashkil
etildi.
О‘zbekiston davlat san’at va madaniyat institutida “Kutubxona-
axborot faoliyati” kafedrasi hamda 5-bosqich Kutubxona-axborot
faoliyati sirtqi ta’lim yо‘nalishida tahsil olayotgan ijodkor
talabalar bilan “Ijodkor yoshlar ” mavzusida adabiy-badiiy
kecha tashkil etildi.

Ijodkor  talabalar  tomonidan  qо‘shiqlar,  she’rlar,  raqslar,
kichik  sahna  kо‘rinishlar  ijro  etilib  tadbir
qatnashuvchilarida  katta  taassurot  qoldirdi.

“Dilga orom qo‘shiqlar” nomli
sinf konserti o‘tkazildi.
O‘zbekiston davlat san’at va madaniyat institutida “Folklor va
etnografiya” kafedrasi dotsenti Dilorom Muhammedovaning “Dilga
orom qo‘shiqlar” nomli sinf konserti o‘tkazildi.

✅Konsert  dasturida  Dilorom  Muhammedovaning  shogirdlari
tomonidan ijro etilgan “Arava” (o‘zbek xalq qo‘shiqlaridan
termalar), “Oq bilak oyim anjonlik”(o‘zbek xalq qo‘shig‘i),
“Do ‘ppigina” (duet, o‘zbek xalq qo‘shig‘i), “Azim daryo”
(o‘zbek xalq qo‘shig‘i), “Do‘mbiram”(Surxon xalq qo‘shig‘i), “
Ey nigori nozanin” (lapar, Buxoro xalq qo‘shig‘i), “Mutti-
mutti  (o‘zbek  xalq  qo‘shig‘i),  “Lapar”,  “O‘zbek  xalq
qo‘shiqlaridan  termalar”,  “Olaman  deydi  (Xorazm  xalq
qo‘shig‘i,  “Andijon  boray  dedim”  (o‘zbek  xalq  qo‘shig‘i),
“Aytishuv  va  qo‘shiqlardan  termalar”  kabi  kuy-qo‘shiq  va
folklor ijrochiligi namunalari barchaga xush kayfiyat ulashdi.

Ta’kidlash o‘rinliki, konsertda institute qoshidagi “E’zoz”
sozandalar ansanbli ijrochilarga jo‘r bo‘lib tadbirning yanada
fayzli o‘tishiga munosib hissa qo‘shdi.

Deputat  va  xotin-qizlar
uchrashuvi tashkil etildi.
✔️O‘zbekiston  davlat  san’at  va  madaniyat  institutida  Oliy
Majlis Qonunchilik palatasi deputati Dilorom Fayziyeva bilan

davra suhbati tashkil etildi.

Uchrashuvda institut xotin-qizlar faollari, doktorant, magistr
va bakalavr talaba-qizlar, shuningdek, “Shahriobod” MFY raisi
ishtirok etdi.

Davra  suhbati  davomida  Yangi  tahrirdagi  Konstitutsiya,
“O‘zbekiston – 2030” strategiyasi, bugun yurtimizda amalga
oshirilayotgan islohotlar, xotin-qizlarga yaratilgan imkoniyat
va  shart-sharoitlar  haqida  ko‘plab  foydali  ma’lumotlar
yetkazildi.
Shu bilan bir qatorda, ishtirokchilarning qator savollariga
ham  batafsil  javob  berilib,  o‘zaro  fikr-mulohazalar
almashildi.

Tadbir  tashkilotchisi  doktorant  Iroda  Berdiyeva  talaba-
yoshlarning  Oliy  Majlis  Qonunchilik  palatasiga  amaliy
tashrifini doimiy ravishda uyushtirish taklifini bildirib, bu
kabi  uchrashuvlar  yoshlarning  siyosiy  bilimlari  oshishiga
katta yordam berishini aytib o‘tdi.
Dilorom  Fayziyeva  ushbu  taklifni  qo‘llab-quvvatlashi  va
kelgusida  hamkorlik  aloqalarini  yanada  kengaytirishni
ta’kidlab, tadbirni tashkil etishda yordam bergan institut
rahbariyatiga minnatdorlik bildirdi.

Institut  Kengashining
navbatdagi yig‘ilishi bо‘lib
о‘tdi.
O‘zbekiston  davlat  san’at  va  madaniyat  instituti  rektori,
professor  Nodirbek  Sayfullayev  rahbarligida  institut
Kengashining  navbatdagi  yig‘ilishi  bо‘lib  о‘tdi.

❗️Kengashda  2024/2025-о‘quv  yili  birinchi  yarim  yillik
yakunlari  (Yakuniy  nazorat  natijalari),  talabalarning
malakaviy  amaliyotini  samarali  tashkil  etish,  О‘zbekiston
Respublikasi Vazirlar Mahkamasining 2019-yil
23-sentabrdagi “Oliy ta’lim muassasalari rahbar va pedagog
kadrlarning  malakasini  oshirish  bо‘yicha  qо‘shimcha  chora-
tadbirlar tо‘g‘risida”gi
797-sonli  qarorining  institutdagi  ijrosi,  kafedralardagi
mavjud  bо‘sh  (vakant)  о‘rinlarga  “О‘zbekiston  ovozi”
gazetasining 2024-yil 18-dekabrdagi 51-sonida berilgan tanlov,
institut  professor-о‘qituvchilari  tomonidan  yozilgan
adabiyotlarni Oliy ta’lim, fan va innovatsiyalar vazirligi
huzuridagi Muvofiqlashtiruvchi Kengashda kо‘rib chiqish uchun
yuborish va monografiyalarni chop qilishga tavsiya etish kabi
institut  hayotiga  aloqador  bir  qator  masalalar  muhokama
qilindi.

Kengash  davomida  Nodirbek  Sayfullayev  institutda  tashkil
etilgan  Badiiy  Kengash  faoliyatini  yanada  jadallashtirish,
ijro  intizomi  bo‘yicha  xodimlar  mas’ulyatini  oshirish,
talabalarga  mutaxassislik  fanlaridan  sifatli  ta’lim  berish
barobarida sahna nutqi va odobi borasida tushunchalar berish,
talabalar  amaliyotini  va  professor-o‘qituvchilarning  malaka
oshirishlarini sifatli tashkil etish va boshqa bir qancha
mavzularda  fikr-mulohazalari  hamda  takliflarini  bildirib
o‘tdi.

❗️Kun  tartibidagi  masalalar  yuzasidan  mutasaddilarning
axborotlari  tinglandi  hamda  barcha  mas’ullarga  tegishli
topshiriqlar berildi.



«Milliy liboslar» kuni
O’zbekiston davlat san’at va madaniyat institutida «Milliy
liboslar» kuni tashkil etildi!
Toshkent shahrida milliylikni targ‘ib qilish o‘zbek milliy
liboslariga  mehr  uyg‘otish  va  ommalashtirish,  zamonaviy
kiyinishda o‘zbekona sharm-hayo me’yorlarini targ‘ib qilish,
o‘zbekona  kiyinish  madaniyatini  yuksaltirish  maqsadida
O‘zbekiston davlat san’at va madaniyat institutida ham “Milliy
liboslar” kuni bo‘lib o‘tdi.
Ushbu kun munosabati bilan institut ayol xodimalari hamda
talaba-qizlari institutga milliy liboslarda tashrif buyurdi.

Shuningdek, “Milliy liboslar” kuni doirasida institut Xotin-
qizlar  maslahat  kengashi  raisi  Rahima  Yusupova  hamda
professor-o‘qituvchilar tomonidan 2-talabalar turar joyidagi
talaba-qizlarga milliy liboslar tarixi, u haqdagi rivoyat va
afsonalar, milliy urf-odatlarimiz borasida ma’lumotlar berib
o‘tildi.

Nodirbek  Sayfullayev
“Maʼnaviy-maʼrifiy  ishlar
aʼlochisi”  koʻkrak  nishoni
bilan taqdirlandi.
28-yanvar  kuni  Qurolli  Kuchlar  Davlat  muzeyida  “Yangi
O‘zbekiston armiyasi – mamlakat tayanchi, xalqimiz faxri!”
shiori ostida ma’naviy-ma’rifiy tadbir bo’lib o’tdi.

Tadbirda O‘zbekiston Respublikasi Mudofaa vazirining tegishli

buyrug‘iga asosan Qurolli kuchlar tizimida ma’naviy-ma’rifiy
ishlar samaradorligini oshirishga munosib hissa qo‘shgan bir
guruh davlat va jamoat tashkiloti vakillari hamda madaniyat
sohasi xodimlari Oʻzbekiston Respublikasi Qurolli Kuchlarining
“Maʼnaviy-maʼrifiy  ishlar  aʼlochisi”  koʻkrak  nishoni  bilan
taqdirlandi.

Ular qatorida O’zbekiston davlat san’at va madaniyat instituti
rektori, professor Nodirbek Sayfullayev ham ushbu mukofotga
loyiq ko’rildi.

Ko’krak nishonini Mudofaa vazirining tarbiyaviy va mafkuraviy
ishlar bo‘yicha o‘rinbosari, General-mayor Hamdam Karshiyev
egalariga topshirdi.

Institut jamoasi nomidan Nodirbek Sayfullayevni ushbu yuksak
e’tirof bilan samimiy muborakbod etamiz!

«Universiada-2024»  sport
musobaqalarida  faxrli
o’rinlar qo’lga kiritildi
Toshkent  davlat  iqtisodiyot  universitetida  Kurash  bo’yicha
«Universiada-2024» sport musobaqalari Toshkent shahar bosqichi
bo’lib o’tdi.

Ushbu  musobaqada  O’zbekiston  davlat  san’at  va  madaniyat
instituti  talabalari  ham  faol  ishtirok  etib,  sovrinli
o’rinlarni  qo’lga  kiritdi.  Jumladan,  “Kutubxona-axborot
faoliyati” fakulteti 1-bosqich talabalari – Shohista Ozodova
48  kg  vazn  toifasida  faxrli  2-o’rinni  hamda  Maftuna
Baxtiyorova  63  kg  vanz  toifasi  bo’yicha  faxrli  3-o’rinni

qo’lga kiritdilar

Jamoa  murabbiyi:  Sahna  harakati  va  jismoniy  madaniyat
kafedrasi dotsenti Dilaram Mamirova.

Ushbu talabalarimizni yutuqlar bilan chin dildan tabriklaymiz.


